
SABZAVOT (SHIRIN) MAKKAJO‘XORI 
AJRATILGAN MOSLANUVCHAN NAV-

DURAGAYLARINI ASOSIY VA TAKRORIY 
EKINLAR SIFATIDA TURLI MUDDATLARDA 

YETISHTIRISHNING IQTISODIY 
SAMARADORLIGI

Ostonaqulov Toshtemir Eshimovich
q.x.f.d., professor

Nurillaev Ilhom Xolbek o‘g‘li
doktorant

Jabborov Botir Shukurovich
mustaqil izlanuvchi Qarshi davlat universiteti

Annotatsiya: Maqolada sabzavot (shirin) makkajo‘xorining ajratilgan moslanuvchan nav-duragaylarini asosiy va takroriy 
ekinlar sifatida turli muddatlarda yetishtirishning iqtisodiy samaradorligi hosildorlik, bir gektarga qilingan jami xarajatlar, 
bir sentner hosil tannarxi, sotish narxi, bir gektardan olingan hosil qiymati, sof daromad va rentabellik ko‘rsatkichlari 
asosida tahlil etilgan. “Yangi hayot”, “Megaton F1” va “Sherzod” nav-duragaylari asosiy ekin sifatida 20–30 mart, takroriy 
ekin sifatida esa 30 iyun – 10 iyul kunlari ekilganda, don hosildorligi (5,8–7,6 va 5,3–7,2 t/ga), sof daromad (4 500–9 
050 va 3 500–8 550 ming so‘m) hamda rentabellik darajasi (34,8–65,8 % va 27,6–62,6 %) eng yuqori natijalarni bergani 
aniqlangan.

Kalit soʻzlar: hosildorlik, tannarx, jami xarajatlar, sof daromad, rentabellik.

Abstract: The article presents an analysis of the economic efficiency of cultivating adaptive hybrid varieties of vegetable 
(sweet) corn as both main and secondary crops at different sowing times. Key indicators examined include yield, total 
costs per hectare, cost per centner of crop, selling price, crop value per hectare, net income, and profitability level. It was 
found that the varieties “Yangi Hayot,” “Megaton F1,” and “Sherzod,” when sown as a main crop between March 20–30 
and as a secondary crop between June 30 – July 10, achieved the highest grain yield (5.8–7.6 and 5.3–7.2 t/ha), net 
income (4,500–9,050 and 3,500–8,550 thousand soums), and profitability level (34.8–65.8% and 27.6–62.6%).

Key words: yield, cost price, total expenses, net income, profitability.

Аннотация: В статье представлены результаты анализа экономической эффективности возделывания 
адаптированных сортов-гибридов овощной (сахарной) кукурузы в качестве основной и повторной культуры при 
различных сроках посева. Рассмотрены показатели урожайности, общих затрат на 1 гектар, себестоимости 
1 центнера урожая, отпускной цены, стоимости урожая с 1 гектара, чистого дохода и уровня рентабельности. 
Установлено, что сорта "Янги Хаёт", "Мегатон F1" и "Шерзод", посеянные в качестве основной культуры 20–30 
марта и как повторная культура – 30 июня – 10 июля, обеспечили наивысшую урожайность зерна (5,8–7,6 и 5,3–7,2 
т/га), чистый доход (4 500–9 050 и 3 500–8 550 тыс. сумов) и уровень рентабельности (34,8–65,8 % и 27,6–62,6 %).

Ключевые слова: урожайность, себестоимость, затраты, чистый доход, рентабельность.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz98

YA S H I L  I Q T I S O D I Y O T  VA  TA R A Q Q I Y O T 2025-yil, aprel. № 3.
navbatdan tashqari son. 

K I R I S H
Ma’lumki, jahon dehqonchiligida makkajo‘xori yetakchi ekinlardan biri bo‘lib, u qimmatbaho universal 

mahsulot sifatida oziq-ovqat, em-xashak va texnik ahamiyatga egaligi bilan ajralib turadi. Dunyodagi AQSh, 
Xitoy, Braziliya, Argentina, Ukraina kabi ko‘plab mamlakatlarda mazkur ekin 252,5 million gektar maydonga 
ekilib, yiliga 1,5 milliard tonnaga yaqin don yetishtiriladi [7].

O‘zbekistonda esa har yili 220–240 ming gektar, shundan don uchun 70–75 ming gektar maydonda 
makkajo‘xori yetishtiriladi. O‘rtacha hosildorlik silos uchun 35–40 tonna, don uchun esa 5,5–5,8 tonnani tashkil 
etib, yalpi hosil 385–400 ming tonnani tashkil qiladi.

Mamlakatimizda makkajo‘xorining tishsimon, kremniyli va shirin (sabzavot) tur-xillariga mansub navlari 
bo‘yicha turli tuproq-iqlim sharoitlariga mos yangi nav-duragaylarni tanlash va yaratish, shuningdek, ularni 
yetishtirishga oid agrotexnologiyalar ishlab chiqilmoqda va takomillashtirilmoqda.

O‘zbekiston Respublikasi Davlat reestriga turli hududlarda yetishtirish uchun shirin (sabzavot) 
makkajo‘xorining Sherzod, Mazza, Zamin, Zamon, Evrika navlari hamda Fransiya, Niderlandiya, Ispaniya va 
Eron davlatlaridan olib kelingan duragaylari tavsiya etilgan [2].

Respublikamiz qishloq xo‘jaligida shirin makkajo‘xori nisbatan yangi ekin hisoblangan bo‘lsa-da, uning 
hosildorligi va sifatini oshirish borasida keng ko‘lamli ilmiy tadqiqotlar olib borilmoqda. Shu nuqtai nazardan, 
ma’lum agroekologik sharoitda sabzavot makkajo‘xorining yangi nav va duragaylarini har tomonlama baholash 
orqali asosiy va takroriy ekinlarga moslanuvchan, istiqbolli shakllarini aniqlash, ulardan yuqori sifatli va nisbatan 
arzon mahsulot yetishtirishga qaratilgan agrotexnologik tadbirlar tizimini ishlab chiqish – ayniqsa, maqbul ekish 
muddatlarini ilmiy va amaliy jihatdan asoslash hamda ishlab chiqarishga joriy etish bugungi kunda dolzarb ilmiy 
vazifalardan biri hisoblanadi.

Yuqoridagilarni inobatga olgan holda, 2022–2024-yillar mobaynida Qashqadaryo viloyati Qarshi tumani 
“Turdieva Gulzoda” fermer xo‘jaligining qadimdan sug‘oriladigan och tusli bo‘z tuproqlarida maxsus dala 
tajribasi o‘tkazildi.

Tadqiqotning maqsadi – mazkur sharoitda sabzavot makkajo‘xorining nav-duragaylarini asosiy va takroriy 
ekinlar sifatida baholab, moslanuvchan istiqbolli navlarini ajratish, ulardan yuqori sifatli hosil olishga qaratilgan 
maqbul ekish muddatlari asosida yetishtirish texnologiyasi va uning iqtisodiy samaradorlik ko‘rsatkichlarini 
aniqlashdan iborat.

Material va uslublar
Tadqiqotning maqsadi – shirin (sabzavot) makkajo‘xorining moslanuvchan nav-duragaylarini asosiy va 

takroriy ekinlar sifatida turli muddatlarda ekib, ularning o‘sishi, rivojlanishi, poya va barg sathining shakllanishi, 
paykalning fotosintetik potensiali, o‘simlikning yer ostki va ustki qismlarining rivojlanishi, mahsuldorlik 
ko‘rsatkichlari, don va silos massa hosildorligini aniqlashdan iborat.

Tadqiqot uchun sabzavot makkajo‘xorining moslanuvchan Yangi hayot va Megaton F1 nav-duraylari 
tanlanib, ular O‘zbekiston Respublikasi Davlat reestriga kiritilgan Sherzod navi bilan solishtirildi.

Nav-duragaylar asosiy (ertaki) ekin sifatida 10.03, 20.03, 30.03 va 10.04 muddatlarda, takroriy ekin sifatida 
esa 30.06, 10.07, 20.07 va 30.07 kunlari ekildi. Ekinlar bir xil sxemada – 90×20 sm oraliqda, 4–5 sm va 5–6 sm 
chuqurlikda ekildi. Har bir delyankaning maydoni 18 m² ni tashkil etdi. Tajriba 4 marta takrorlandi.

Barcha agrotexnik tadbirlar, fenologik kuzatishlar, o‘lchov va hisoblash ishlari, shuningdek, laboratoriya 
tahlillari umumqabul qilingan uslublar, me’yoriy-huquqiy hujjatlar hamda ilmiy tavsiyalar asosida olib borildi [1, 
3, 4, 5, 6].

T A D Q I Q O T  N A T I J A L A R I N I N G  M U H O K A M A S I
Shirin makkajo‘xorining moslanuvchan nav va duragaylarini turli muddatlarda asosiy va takroriy ekinlar 

sifatida yetishtirishning iqtisodiy samaradorlik ko‘rsatkichlarini hisoblashda O‘zbekiston Respublikasi Qishloq 
xo‘jaligi vazirligi tomonidan tavsiya etilgan texnologik xaritalar, Viloyat fermerlar, shaxsiy va tomorqa yer egalari 
uyushmasining yillik hisobotlari, shuningdek, fermer xo‘jaliklarining amaliy ma’lumotlaridan foydalanildi.

Qashqadaryo viloyatining 2024-yilgi statistik hisobotiga ko‘ra, har bir gektardan o‘rtacha 4,4 tonna 
makkajo‘xori doni yetishtirilgan bo‘lib, bu hosilni olish uchun sarflangan xarajat miqdori 12 200 ming so‘mni 
tashkil etgan.

Tajriba davomida asosiy ekin sifatida o‘rganilgan nav-duragaylar turli muddatlarda parvarishlanganda, 
bir gektarga to‘g‘ri kelgan umumiy xarajatlar tajriba variantlariga qarab 12 500 dan 13 750 ming so‘mgacha 
o‘zgarishi kuzatildi. Xarajatlardagi bu farq qo‘shimcha hosilni yig‘ib-terib olish xarajatlari hisobiga yuzaga kelgan 
bo‘lib, 0,2 sentner qo‘shimcha hosil uchun 100 ming so‘m sarf qilingan (1-jadval).

Bir sentner don tannarxi 180 921 so‘mdan 250 000 so‘mgacha, bir gektardan olingan hosil qiymati 15,0 
milliondan 22,8 million so‘mgacha, sof daromad esa 2 500 mingdan 9 050 ming so‘mgacha, rentabellik darajasi 

20,0 foizdan 65,8 foizgacha o‘zgarishi aniqlangan.
Tahlil natijalariga ko‘ra, eng past tannarx (180 921–222 413 so‘m), eng yuqori sof daromad (4 500–9 050 

ming so‘m) va yuqori rentabellik darajasi (34,8–65,8 %) Sherzod (standart), Yangi hayot (moslanuvchan) navi 
hamda Megaton F1 duragayi 20 va 30-mart muddatlarida ekilganda kuzatilgan. Bunga nisbatan erta yoki kech 
ekish holatlarida iqtisodiy samaradorlik ko‘rsatkichlari past bo‘lgan.

Takroriy ekin sifatida sabzavot makkajo‘xorining moslanuvchan nav-duragaylari turli muddatlarda ekilganda 
esa, bir gektarga to‘g‘ri kelgan xarajatlar 12 300 dan 13 650 ming so‘mgacha, bir sentner don tannarxi 184 
459 dan 262 766 so‘mgacha, hosil qiymati 14,1 milliondan 22,2 million so‘mgacha, sof daromad 3 500 dan 8 
550 ming so‘mgacha, rentabellik darajasi esa 27,6 foizdan 62,6 foizgacha bo‘lgan qiymatlarda shakllanganligi 
aniqlandi.

Tahlil yakunlarining koʻrsatishicha, sabzavot makkajoʻxori moslanuvchan nav-duragaylaridan eng arzon 
tannarxli (184.459-238.679 soʻm), eng koʻp sof daromad (3.250-8.550 ming soʻm) va rentabellik darajasi (25,6-
62,6 %) ekish erta 30 iyun – 10 iyulda amalga oshirilganda kuzatildi. Eng yuqori samaradorlik koʻrsatkichlari 
Megaton F1 va Yangi hayot nav-duragaylarida qayd etilib, standart Sherzod navidan sof daromad 1.750-5.050 
ming soʻmga rentabellik darajasi 16,1-35,0 % ziyod ekanligi ma’lum boʻldi.

1-jadval. Shirin makkajoʻxori moslanuvchan nav va duragaylari asosiy va takroriy ekinlar sifatida turli muddatlarda 
oʻstirishning iqtisodiy samaradorligi, 2022-2024 yillar.

T/r

Tajriba variantlari
Don 

hosildorligi,
t/ga

Bir gektarga 
jami 

xarajatlar 
summasi, 
ming soʻm

1-don 
tannarxi, 

soʻm

1-donni 
sotish 
bahosi 

Bir gektardan olingan

Rentabellik,%Nav-duragay 
nomi

Ekish 
muddati

hosil 
qiymati, 

ming 
soʻm

sof daromad, 
ming soʻm

Asosiy ekin sifatida
1.

Sherzod(UZ) 
- st.

10.03 5,5 12.750 231.818 300.000 16.500 3.750 29,4
2. 20.03 5,8 12.900 222.413 300.000 17.400 4.500 34,8
3. 30.03 6,0 13.000 216.666 300.000 18.000 5.000 38,4
4. 10.04 5,0 12.500 250.000 300.000 15.000 2.500 20,0
5.

Yangi 
hayot(UZ,2025)

10.03 6,2 13.100 211.290 300.000 18.600 5.500 42,0
6. 20.03 6,4 13.200 206.250 300.000 19.200 6.000 45,4
7. 30.03 6,6 13.300 201.505 300.000 19.800 6.500 48,9
8. 10.04 6,0 13.000 216.667 300.000 18.000 5.000 38,0
9.

Megaton 
F1(FR,2016)

10.03 7,2 13.550 188.194 300.000 21.600 8.050 59,4
10. 20.03 7,4 13.650 184.459 300.000 22.200 8.550 62,6
11. 30.03 7,6 13.750 180.921 300.000 22.800 9.050 65,8
12. 10.04 6,7 13.350 200.741 300.000 20.100 6.650 49,4
Takroriy ekin sifatida
13.

Sherzod(UZ), 
- st.

30.06 5,4 12.700 235.185 300.000 16.200 3.500 27,6
14. 10.07 5,3 12.650 238.679 300.000 15.900 3.250 25,6
15 20.07 5,1 12.550 246.078 300.000 15.300 2.750 21,9
16. 30.07 4,7 12.350 262.766 300.000 14.100 1.750 14,2
17.

Yangi 
hayot(UZ,2025)

30.06 6,3 13.150 208.730 300.000 18.900 5750 43,7
18. 10.07 6,2 13.100 211.290 300.000 18.600 5.500 42,0
19. 20.07 6,0 13.000 216.667 300.000 18.000 5.000 38,5
20. 30.07 5,4 12.700 235.185 300.000 16.200 3.500 27,6
21. 30.06 7,4 13.650 184.459 300.000 22.200 8.550 62,6
22. 10.07 7,2 13.550 188.194 300.000 21.600 8.050 59,4
23. Megaton 

F1(FR,2016)
20.07 7,0 13.450 192.143 300.000 21.000 7.550 56,1

24. 30.07 6,4 13.200 206.250 300.000 19.800 6.600 50,0

X U L O S A  V A  T A K L I F L A R
Janubiy hudud – Qashqadaryo viloyatining qadimdan sug‘oriladigan, sho‘rlanmagan och tusli bo‘z tuproqlari 

sharoitida shirin makkajo‘xorining moslanuvchan nav-duragaylari (Megaton F1, Yangi hayot, Sherzod)ni asosiy 
va takroriy ekinlar sifatida samarali ekish muddatlarida yetishtirish orqali har gektardan 3 500–9 050 ming so‘m 
sof daromad hamda 27,6–65,8 % rentabellik darajasiga erishish mumkinligi aniqlandi.

